
HEILSUVERKIÐ

EINGIN VIL VERÐA 
LEIÐANDI YVIRLÆKNI

tey hava gjørt nógv fyri at 
søkja eftir einum lækna, 
ið kann átaka sær starvið 
sum leiðandi yvirlækni á 
medisinska deplinum. Bæði 
her heima og uttanlands. 
Tey hava eisini biðið eitt 
rekrutteringsfelag í Dan­
mark at finna ein yvirlækna 
í Danmark, ið kundi verið 
áhugaður í starvinum. Enn 
er tað ikki eydnast, tó so at 
onkur hevur víst áhuga.

Tað kunnu verða nógvar 
orsøkir til tess, men Johnny í 

Grótinum ásannar, tað 
nógvir serlæknar tíma illa at 
brúka ov nógva tíð uppá eitt 
nú umsiting.

- Ein serlækni brúkar 
nógv ár uppá at tuna sínar 

eginleikar og tímir tí ikki 
væl at fáast við tað umsiting­
arliga, ið starvið inniber. Tey 
bera eisini ótta fyri at missa 
kontaktina við feltið og við 
sjúklingarnar. Tí eru vit 

farin at umhugsa at broyta 
bygnaðin eitt sindur, sigur 
Johnny í Grótinum.

Tá Fróði Joensen sigur, at 
serlæknar skuldu havt víðari 
heimildir og størri avgerðar­

rætt á sínum øki, so sigur 
Johnny í Grótinum, at teir 
hava longu ein avgerðarrætt.

- Serlæknar hava avgerð­
arrætt og eru við at taka av­
gerðir, ið hava við teirra øki 

at gera. Leiðandi yvirlæknin 
hevur ikki endaliga orðið í 
øllum, men hevur eina tyngri 
umsitingarliga ábyrgd enn 
hini hava, sigur Johnny í 
Grótinum.

Samandráttur 
úr referatinum 
frá fundinum hjá 
yvirlæknunum


